
Հայաստանի Հանրապետության քաղաքացիական օրենսգրքի 63-րդ հոդվածին, 64-րդ հոդվածի 2-րդ մասին, <<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի <<զ>> ենթակետին և <<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքի 6-րդ հոդվածի 5-րդ մասին համապատասխան` Հայաստանի Հանրապետության կառավարությունը որոշում է.

      1. <<Հայաստանի պետական ճարտարագիտական համալսարանի Երևանի հենակետային վարժարան>>, <<Հայաստանի պետական ճարտարագիտական համալսարանի Գյումրու մասնաճյուղի <<Տեմպ>> հենակետային վարժարան>> և <<Հայաստանի պետական ճարտարագիտական համալսարանի Վանաձորի հենակետային վարժարան>> պետական ոչ առևտրային կազմակերպությունները միացման ձևով վերակազմակերպել` միացնելով <<Հայաստանի պետական ճարտարագիտական համալսարան (պոլիտեխնիկ)>> պետական ոչ առևտրային կազմակերպությանը:

2. Սահմանել, որ`

1) <<Հայաստանի պետական ճարտարագիտական համալսարանի Երևանի հենակետային վարժարան>>, <<Հայաստանի պետական ճարտարագիտական համալսարանի Գյումրու մասնաճյուղի <<Տեմպ>> հենակետային վարժարան>> և <<Հայաստանի պետական ճարտարագիտական համալսարանի Վանաձորի հենակետային վարժարան>> պետական ոչ առևտրային կազմակերպությունների իրավահաջորդը <<Հայաստանի պետական ճարտարագիտական համալսարան (պոլիտեխնիկ)>> պետական ոչ առևտրային կազմակերպությունն է,

2)  վերակազմակերպման հետ կապված ծախսերը կատարվելու են <<Հայաստանի պետական ճարտարագիտական համալսարան (պոլիտեխնիկ)>> պետական ոչ առևտրային կազմակերպության միջոցների հաշվին:
3. Հայաստանի Հանրապետության կրթության և գիտության նախարարին՝ ապահովել`

1) գույքի հանձնման-ընդունման աշխատանքների կատարումը, ինչպես նաև հաստատել նշված գույքի կազմը, միացման պայմանագիրը և փոխանցման ակտը,
2) սույն որոշմամբ վերակազմակերպված պետական ոչ առևտրային կազմակերպությունների գործունեության դադարման պետական գրանցումը.

3) սույն որոշմամբ վերակազմակերպված վարժարանների աշակերտների` Հայաստանի պետական ճարտարագիտական  համալսարանի և համապատասխան մասնաճյուղերի կազմում  հանրակրթական ծրագրերով շարունակական ուսումնառության բնականոն գործընթացը:

4. Հայաստանի Հանրապետության կառավարության 2009 թվականի օգոստոսի  27-ի <<Հայաստանի պետական ճարտարագիտական համալսարան (պոլիտեխնիկ)>> պետական ոչ առևտրային կազմակերպության կանոնադրությունը հաստատելու, Հայաստանի Հանրապետության կառավարության 2005 թվականի սեպտեմբերի 15-ի N 1717-Ն որոշման մեջ փոփոխություն կատարելու և Հայաստանի Հանրապետության կառավարության 2002 թվականի օգոստոսի 8-ի N 1315-Ն որոշման մեջ լրացումներ կատարելու մասին>>  N 1015-Ն որոշմամբ հաստատված կանոնադրության` 

1) 1-ին կետը <<հանրակրթական>> բառից հետո լրացնել <<(ավագ դպրոց)>> բառերով,
2) 3-րդ կետը լրացնել հետևյալ բովանդակությամբ նոր պարբերությամբ.

<<Համալսարանը <<Հայաստանի պետական ճարտարագիտական համալսարանի Երևանի հենակետային վարժարան>>, <<Հայաստանի պետական ճարտարագիտական համալսարանի Գյումրու մասնաճյուղի <<Տեմպ>> հենակետային վարժարան>> և <<Հայաստանի պետական ճարտարագիտական համալսարանի Վանաձորի հենակետային վարժարան>> պետական ոչ առևտրային կազմակերպությունների իրավահաջորդն է:>>:
5. Ուժը կորցրած ճանաչել Հայաստանի Հանրապետության կառավարության 2004 թվականի սեպտեմբերի 9-ի <<Հայաստանի Հանրապետության կրթության և գիտության նախարարության ենթակայության պետական ոչ առևտրային կազմակերպություններին անհատույց օգտագործման իրավունքով տարածքներ հատկացնելու մասին>> N 1282-Ա որոշման հավելվածի  <<Հայաստանի Հանրապետության կրթության և գիտության նախարարության ենթակայության պետական ոչ առևտրային կազմակերպություններին անհատույց օգտագործման իրավունքով հատկացված տարածքներ>>  ցանկի 1-ին, 4-րդ և 5-րդ կետերը:

6.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	ՀՀ կառավարության որոշման նախագծի ընդունման անհրաժեշտությունը պայմանավորված է վերոնշյալ վարժարանների համար անհրաժեշտ նյութատեխնիկական բազայի, ավագ դպրոցում մասնագիտական կողմնորոշման, հոսքային ուսուցման շնորհիվ նախնական մասնագիտական կրթության ապահովմամբ և կրթության բովանդակության կատարելագործմամբ:

	2.
	Ընթացիկ իրավիճակը և խնդիրները
Նախատեսվում է ավագ դպրոցում կրեդիտային համակարգի ներդրմամբ ստեղծել նոր հնարավորություն աշակերտների հետագա մասնագիտական կրթության որակի բարձրացման համար: Այս նպատակներն իրագործելու համար անհրաժեշտ է ՀՊՃՀ-ի հզոր նյութատեխնիկական բազայի, ինչպես նաև բարձրակարգ պրոֆեսորա-դասախոսական անձնակազմի ներգրավումը:  

	3.
	Տվյալ բնագավառում իրականացվող քաղաքականությունը
ՀՀ կառավարության հավանությանն արժանացած <<Ավագ դպրոցների համակարգի ստեղծման ծրագիր>>-ը մի շարք միջոցառումների շարքում նախատեսում է ավագ դպրոցներում ստեղծել ժամանակակից ռեսուրս-կենտրոններ` գրադարաններ, համալրված էլեկտրոնային և տպագրական ժամանակակից ուսումնական նյութերով, կապիտալ միջոցների բարելավման նոր որակական պահանջներով` նպաստելով կրթության որակի բարձրացմանը: 

	4. 
	Կարգավորման նպատակը և բնույթը
ՀՀ կառավարության որոշման նախագծի կարգավորման նպատակներն են` կրթության բարձր որակի ապահովումը` պետական չափորոշիչներին համապատասխան, կրթությունը դարձնելու արդիական և համապատասխանեցնելու զարգացման պետական և միջազգային միտումներին, մասնագիտական կողմնորոշման խթանումը և շրջանավարտների կողմնորոշումը դեպի ՀՊՃՀ:

	5.
	Նախագծի մշակման գործընթացում ներգրավված ինստիտուտները և անձինք
Նախագիծը մշակվել է <<Հայաստանի պետական ճարտարագիտական համալսարանի Գյումրու մասնաճյուղի <<Տեմպ>> հենակետային վարժարան>>, <<Հայաստանի պետական ճարտարագիտական համալսարանի Երևանի հենակետային վարժարան>>, <<Հայաստանի պետական ճարտարագիտական համալսարանի Վանաձորի մասնաճյուղի հենակետային վարժարան>> պետական ոչ առևտրային կազմակերպությունների և <<Հայաստանի պետական ճարտարագիտական համալսարան>> պետական ոչ առևտրային կազմակերպության և վերջինիս Վանաձորի, Գյումրու մասնաճյուղերի կողմից:

	6.
	Ակնկալվող արդյունքը
ՀՀ կառավարության որոշման նախագծի ընդունումը կնպաստի վերակազմակերպման արդյունքում ավագ դպրոցի հենքի վրա ՀՊՃՀ-ում սպասվող ընդունելության մարտահրավերների հաղթահարմանը, կբարելավի դպրոցական հանրակրթության և բուհական կրթության շարունակականության գործընթացը:




Արմեն Աշոտյան
ՏԵՂԵԿԱՆՔ
<<Հայաստանի պետական ճարտարագիտական համալսարանի Գյումրու մասնաճյուղի <<Տեմպ>> հենակետային վարժարան>>, <<Հայաստանի պետական ճարտարագիտական համալսարանի Երևանի հենակետային վարժարան>>, <<Հայաստանի պետական ճարտարագիտական համալսարանի Վանաձորի մասնաճյուղի հենակետային վարժարան>> պետական ոչ առևտրային կազմակերպությունները վերակազմակերպելու, Հայաստանի Հանրապետության կառավարության 2009 թվականի օգոստոսի 27-ի N 1015-Ն որոշման մեջ լրացումներ, 2002 թվականի հուլիսի 25-ի N 1392-Ն և 2004 թվականի սեպտեմբերի 9-ի N 1282-Ա որոշումներում փոփոխություններ կատարելու մասին>> ՀՀ կառավարության  որոշման նախագծի ընդունումն այլ օրենքներում և այլ իրավական ակտերում փոփոխություններ չի առաջացնի:

ՏԵՂԵԿԱՆՔ
<<Հայաստանի պետական ճարտարագիտական համալսարանի Գյումրու մասնաճյուղի <<Տեմպ>> հենակետային վարժարան>>, <<Հայաստանի պետական ճարտարագիտական համալսարանի Երևանի հենակետային վարժարան>>, <<Հայաստանի պետական ճարտարագիտական համալսարանի Վանաձորի մասնաճյուղի հենակետային վարժարան>> պետական ոչ առևտրային կազմակերպությունները վերակազմակերպելու, Հայաստանի Հանրապետության կառավարության 2009 թվականի օգոստոսի 27-ի N 1015-Ն որոշման մեջ լրացումներ, 2002 թվականի հուլիսի 25-ի N 1392-Ն և 2004 թվականի սեպտեմբերի 9-ի N 1282-Ա որոշումներում փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ պետական բյուջեի ծախuերի ավելացում կամ եկամուտների նվազեցում չի նախատեսվում։
ԱՄՓՈՓԱԹԵՐԹԻԿ
	Առաջարկության հեղինակը
	Առաջարկության բովանդակությունը

	Եզրակացություն


	1.  ՀՀ ֆինանսների նախարարություն
2. ՀՀ արդարադատության նախարարություն

	Նախագծի վերաբերյալ դիտողություններ և առաջարկություններ չունի:

Նախագծի վերաբերյալ դիտողություններ և առաջարկություններ չունի:


	


ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ























































































































































